
BARRVÖNDUR
Clavulina rugosa 

Sveppur mánaðarins var myndaður á Mógilsá.

Barrvöndur er kóralsveppur sem myndar útræna svepprót með 
trjám, oftast barrtrjám en stundum með lauftrjám. Hann er 
ætur, en ekki sérlega ljúffengur.

FÍSISVEPPUR
Lycoperdon sp.

Sveppur mánaðarins var myndaður í Öskjuhlíð.

Físibelgir eru peru- eða stautlaga belgsveppir sem vaxa í skóg- og mólendi. 
Oft er erfitt að greina á milli tegunda. Fullþroskuð aldin eru opin í toppinn 
og spúa skýi af gróum út í loftið við minnsta hnjask. 

STÍGTUBBA
Tubaria furfuracea

Sveppur mánaðarins var myndaður á Mógilsá.

Stígtubba er fansveppur sem vex í þyrpingum á sprekum og 
stubbum eða í viðarkurli. Hún er mest áberandi eftir rigningartíð 
síðsumars og á haustin. Óæt.  

GULEGGJAHELMA
Mycena citrinomarginata

Sveppur mánaðarins er myndaður á Sauðási, Heiðmörk

Breytileg tegund sem er algeng í birki- og blandskógum um allt land. Óæt.

GULLSKJÁLFANDI
Tremella mesenterica

Sveppur mánaðarins var myndaður í Svartaskógi, Fossvogsdal.

Gullskjálfandi er hlaupsveppur sem sníkir á fúasveppum af ættkvíslinni 
Peniophora. Hann er algengur á rotnandi viði lauftrjáa og finnst hér lendis 
árið um kring. Óætur.

TEYGJUHELMA
Mycena epipterygia

Sveppur mánaðarins var myndaður á Mógilsá.

Teygjuhelma vex yfirleitt í djúpum mosa í skógum,  votlendi, og  lyng móum. 
Mest áberandi í ágúst og  s eptember. Þó teygjuhelman sé breytileg, er auðvelt 
að  þekkja hana frá öðrum  helmum á slímugum, gulum  stafnum. Óæt. 

NAFLATOPPA
Chromosera citrinopallida

Sveppur mánaðarins var myndaður í Hamrahlíð, Úlfarsfelli.

Naflatoppa vex á mosagrónum skógarbotni víða um land. Sunnar                         
í Evrópu er hún sjaldgæf og finnst einungis til fjalla, í snjódældum,  
á lyngheiðum og í graslendi, oft í djúpum mosa. 

FLIPASNUBBA
Hohenbuehelia petaloides 

Sveppur mánaðarins var myndaður í Hólavallagarði. 

Flipasnubba finnst einungis í Hólavallagarði þar sem hún vex á rotnandi 
viðarleifum. Sérhæfðar frumur í sveppþráðum og á faneggjum fanga og 
leysa upp þráðorma sem eru  algengir í jarðvegi. Flipasnubban er æt en 
ekki eftirsótt sem matsveppur.

PLÓMUSVEPPUR
Tricholomopsis rutilans 

Sveppur mánaðarins var myndaður við Rauðavatn

Plómusveppur er óætur rotsveppur sem vex upp af dauðum barrviði, 
yfirleitt rótum eða öðrum viði undir yfirborðinu. Hann er sjaldgæfur 
 hérlendis, en virðist vera að breiðast út á höfuðborgarsvæðinu.

PÍPUKLUBBA
Macrotyphula fistulosa

Sveppur mánaðarins var myndaður á Mógilsá.

Pípuklubba er kylfusveppur sem vex í gisnum þyrpingum á  rotnandi 
laufi og fúnum  sprekum  í lauf- og blandskógum. Sjaldgæf hérlendis. 
Finnst oftast mjög síðla hausts eða snemma veturs.

VÆNGLINGUR
Panellus mitis

Sveppur mánaðarins var myndaður í Hamrahlíð, Úlfarsfelli.

Vænglingur er lítill rotsveppur sem vex á dauðum barrviði. Hann er að 
breiðast út hérlendis og er mest áberandi seint á haustin og fyrri part vetrar.     
Í Svíþjóð er hann tengdur  vetrinum og kallaður „vintermussling“. Óætur.  

BERSERKUR
Amanita muscaria 

Sveppur mánaðarins var myndaður í Vífilsstaðahlíð.

Berserkur er einn þekktasti eitursveppurinn í  íslenskri náttúru. 
Hann birtist eftir rigningartíð í ágúst og  september. Eftirlíkingar 
hans eru notaðar sem jólaskreytingar.  

